
01-10-ΕΣΠΕΡΑΣ. 

† Ἐπιτελοῦμεν τὴν ἐτησίαν Σύναξιν τῆς 

Ὑπερευλογημένης Δεσποίνης ἡμῶν Θεοτό-

κου καὶ Ἀειπαρθένου Μαρίας  

τῆς ἐπικαλουμένης Γοργοϋπηκόου. 

ΕΝ Τῼ ΕΣΠΕΡΙΝῼ 

ΙΕΡΕΥΣ: Εὐλογητὸς ὁ Θεὸς 
ἡμῶν, πάντοτε, νῦν, καὶ ἀεί, καὶ εἰς 
τοὺς αἰῶνας τῶν αἰώνων. 

ΑΝΑΓΝΩΣΤΗΣ: Ἀμήν. 

Δεῦτε, προσκυνήσωμεν καὶ 
προσπέσωμεν τῷ βασιλεῖ ἡμῶν 
Θεῷ. 

Δεῦτε, προσκυνήσωμεν καὶ 
προσπέσωμεν Χριστῷ, τῷ βασιλεῖ 
ἡμῶν Θεῷ. 

Δεῦτε, προσκυνήσωμεν καὶ 
προσπέσωμεν αὐτῷ Χριστῷ, τῷ 
βασιλεῖ καὶ Θεῷ ἡμῶν.  

Ψαλμὸς ργ΄ (103). 

Εὐλόγει ἡ ψυχή μου, τὸν Κύριον, 
Κύριε ὁ Θεός μου ἐμεγαλύνθης 
σφόδρα. 

Ἐξομολόγησιν καὶ μεγαλο-
πρέπειαν ἐνεδύσω, ἀναβαλλόμενος 
φῶς ὡς ἱμάτιον. 

Ἐκτείνων τὸν οὐρανὸν ὡσεὶ 
δέῤῥιν, ὁ στεγάζων ἐν ὕδασιν τὰ 
ὑπερῷα αὐτοῦ. 

Ὁ τιθεὶς νέφη τὴν ἐπίβασιν 
αὐτοῦ, ὁ περιπατῶν ἐπὶ πτερύγων 
ἀνέμων. 

Ὁ ποιῶν τοὺς Ἀγγέλους αὐτοῦ 
πνεύματα, καὶ τοὺς λειτουργοὺς 

αὐτοῦ πυρὸς φλόγα. 

Ὁ θεμελιῶν τὴν γῆν ἐπὶ τὴν 
ἀσφάλειαν αὐτῆς, οὐ κλιθήσεται 
εἰς τὸν αἰῶνα τοῦ αἰῶνος. 

Ἄβυσσος ὡς ἱμάτιον τὸ περι-
βόλαιον αὐτοῦ, ἐπὶ τῶν ὀρέων 

στήσονται ὕδατα. 

Ἀπὸ ἐπιτιμήσεώς σου φεύξο-
νται, ἀπὸ φωνῆς βροντῆς σου δει-
λιάσουσιν. 

Ἀναβαίνουσιν ὄρη, καὶ κατα-
βαίνουσι πεδία εἰς τὸν τόπον, ὃν 

ἐθεμελίωσας αὐτά. 

Ὅριον ἔθου, ὃ οὐ παρελεύσο-
νται, οὐδὲ ἐπιστρέψουσι καλύψαι 

τὴν γῆν. 

Ὁ ἐξαποστέλλων πηγὰς ἐν 
φάραγξιν, ἀναμέσον τῶν ὀρέων 
διελεύσονται ὕδατα.       

Ποτιοῦσι πάντα τὰ θηρία τοῦ 
ἀγροῦ, προσδέξονται ὄναγροι εἰς 
δίψαν αὐτῶν. 

Ἐπ’ αὐτὰ τὰ πετεινὰ τοῦ οὐρα-
νοῦ κατασκηνώσει ἐκ μέσου τῶν 
πετρῶν δώσουσι φωνήν. 

Ποτίζων ὄρη ἐκ τῶν ὑπερώων 
αὐτοῦ ἀπὸ καρποῦ τῶν ἔργων σου 
χορτασθήσεται ἡ γῆ. 

Ὁ ἐξανατέλλων χόρτον τοῖς 
κτήνεσι, καὶ χλόην τῇ δουλείᾳ τῶν 
ἀνθρώπων. 

Τοῦ ἐξαγαγεῖν ἄρτον ἐκ τῆς γῆς 
καὶ οἶνος εὐφραίνει καρδίαν 
ἀνθρώπου. 

Τοῦ ἱλαρῦναι πρόσωπον ἐν 
ἐλαίῳ καὶ ἄρτος καρδίαν 
ἀνθρώπου στηρίζει. 

Χορτασθήσονται τὰ ξύλα τοῦ 
πεδίου, αἱ κέδροι τοῦ Λιβάνου, ἃς 
ἐφύτευσας. 

Ἐκεῖ στρουθία ἐννοσσεύσουσι, 
τοῦ ἐρωδιοῦ ἡ κατοικία ἡγεῖται 
αὐτῶν. 

Ὄρη τὰ ὑψηλὰ ταῖς ἐλάφοις, 
πέτρα καταφυγὴ τοῖς λαγῳοῖς. 

Ἐποίησε σελήνην εἰς καιρούς ὁ 
ἥλιος ἔγνω τὴν δύσιν αὐτοῦ. 

Ἔθου σκότος, καὶ ἐγένετο νύξ 
ἐν αὐτῇ διελεύσονται πάντα τὰ θη-
ρία τοῦ δρυμοῦ. 

Σκύμνοι ὠρυόμενοι τοῦ 
ἁρπᾶσαι, καὶ ζητῆσαι παρὰ τῷ 
Θεῷ βρῶσιν αὐτοῖς. 

Ἀνέτειλεν ὁ ἥλιος, καὶ συνήχθη-
σαν, καὶ εἰς τὰς μάνδρας αὐτῶν 
κοιτασθήσονται. 

Ἐξελεύσεται ἄνθρωπος ἐπὶ τὸ 
ἔργον αὐτοῦ, καὶ ἐπὶ τὴν ἐργασίαν 
αὐτοῦ ἕως ἑσπέρας. 

Ὡς ἐμεγαλύνθη τὰ ἔργα σου, 
Κύριε, πάντα ἐν σοφίᾳ ἐποίησας, 

ἐπληρώθη ἡ γῆ τῆς κτίσεώς σου. 

Αὕτη ἡ θάλασσα ἡ μεγάλη καὶ 
εὐρύχωρος, ἐκεῖ ἑρπετὰ ὧν οὐκ 
ἔστιν ἀριθμός, ζῷα μικρὰ μετὰ 
μεγάλων. 

Ἐκεῖ πλοῖα διαπορεύονται, 
δράκων οὗτος, ὃν ἔπλασας 
ἐμπαίζειν αὐτῇ. 

Πάντα πρὸς σὲ προσδοκῶσι, 
δοῦναι τὴν τροφὴν αὐτῶν  εἰς 
εὔκαιρον δόντος σου αὐτοῖς συλ-
λέξουσιν. 

Ἀνοίξαντός σου τὴν χεῖρα, τὰ 
σύμπαντα πλησθήσονται χρη-
στότητος ἀποστρέψαντος δέ σου 

τὸ πρόσωπον, ταραχθήσονται. 

Ἀντανελεῖς τὸ πνεῦμα αὐτῶν, 
καὶ ἐκλείψουσι, καὶ εἰς τὸν χοῦν 
αὐτῶν ἐπιστρέψουσιν. 

Ἐξαποστελεῖς τὸ πνεῦμα σου, 
καὶ κτισθήσονται, καὶ ἀνακαινιεῖς 
τὸ πρόσωπον τῆς γῆς. 

Ἤτω ἡ δόξα Κυρίου εἰς τοὺς 
αἰῶνας εὐφρανθήσεται Κύριος ἐπὶ 

τοῖς ἔργοις αὐτοῦ. 

Ὁ ἐπιβλέπων ἐπὶ τὴν γῆν, καὶ 
ποιῶν αὐτὴν τρέμειν ὁ ἁπτόμενος 
τῶν ὀρέων, καὶ καπνίζονται. 

ᾌσω τῷ Κυρίῳ ἐν τῇ ζωῇ μου, 
ψαλῶ τῷ Θεῷ μου ἕως ὑπάρχω. 

Ἠδυνθείη αὐτῷ ἡ διαλογή μου, 
ἐγὼ δὲ εὐφρανθήσομαι ἐπὶ τῷ 
Κυρίῳ. 

Ἐκλείποιεν ἁμαρτωλοὶ ἀπὸ τῆς 
γῆς, καὶ ἄνομοι, ὥστε μὴ ὑπάρχειν 

αὐτούς.  

Εὐλόγει, ἡ ψυχή μου, τὸν 
Κύριον.Καὶ πάλιν· 

Ὁ ἥλιος ἔγνω τὴν δύσιν αὐτοῦ 
ἔθου σκότος, καὶ ἐγένετο νύξ. 

Ὡς ἐμεγαλύνθη τὰ ἔργα σου, 
Κύριε πάντα ἐν σοφίᾳ ἐποίησας. 

 Δόξα... Καὶ νῦν... Ἀλληλούϊα, 
Ἀλληλούϊα, Ἀλληλούϊα. Δόξα σοι ὁ 

Θεός (ἐκ γ΄). 

Ἡ ἐλπὶς ἡμῶν, Κύριε, δόξα σοι. 

ΔΙΑΚΟΝΟΣ: Ἐν εἰρήνῃ τοῦ 
Κυρίου δεηθῶμεν. 

ΧΟΡΟΣ: Κύριε, ἐλέησον.  

[καὶ μετὰ ἀπὸ κάθε αἴτηση] 

Ὑπὲρ τῆς ἄνωθεν εἰρήνης, καὶ 
τῆς σωτηρίας τῶν ψυχῶν ἡμῶν, τοῦ 
Κυρίου δεηθῶμεν. 

Ὑπὲρ τῆς εἰρήνης τοῦ σύμπα-
ντος κόσμου, εὐσταθείας τῶν 
ἁγίων τοῦ Θεοῦ Ἐκκλησιῶν, καὶ 
τῆς τῶν πάντων ἑνώσεως, τοῦ 
Κυρίου δεηθῶμεν.  

Ὑπὲρ τοῦ ἁγίου οἴκου τούτου, 
καὶ τῶν μετὰ πίστεως, εὐλαβείας, 
καὶ φόβου Θεοῦ εἰσιόντων ἐν 
αὐτῷ, τοῦ Κυρίου δεηθῶμεν. 

Ὑπὲρ τῶν εὐσεβῶν καὶ ὀρθο-
δόξων χριστιανῶν, τοῦ Κυρίου δε-
ηθῶμεν. 

Ὑπὲρ τοῦ πατρός καὶ Ἀρχιεπι-
σκόπου ἡμῶν (......), τοῦ τιμίου 
πρεσβυτερίου, τῆς ἐν Χριστῷ δια-
κονίας, παντός τοῦ Κλήρου καὶ τοῦ 
Λαοῦ, τοῦ Κυρίου δεηθῶμεν.  

Ὑπὲρ τοῦ εὐσεβοῦς ἡμῶν 
Ἔθνους, πάσης Ἀρχῆς καὶ 
Ἐξουσίας ἐν αὐτῷ, τοῦ κατὰ ξηρὰν 
θάλασσαν καὶ ἀέρα φιλοχρίστου 

ἡμῶν στρατοῦ, τοῦ Κυρίου δε-
ηθῶμεν. 

Ὑπὲρ τῆς πόλεως (Μονῆς, Κώ-
μης) ταύτης, πάσης πόλεως καὶ 
χώρας καὶ τῶν πίστει οἰκούντων ἐν 
αὐταῖς, τοῦ Κυρίου δεηθῶμεν. 

Ὑπὲρ εὐκρασίας ἀέρων, 
εὐφορίας τῶν καρπῶν τῆς γῆς καὶ 
καιρῶν εἰρηνικῶν, τοῦ Κυρίου δε-
ηθῶμεν. 

Ὑπὲρ πλεόντων, ὁδοιπο-
ρούντων, νοσούντων, καμνόντων, 
αἰχμαλώτων καὶ τῆς σωτηρίας 
αὐτῶν, τοῦ Κυρίου δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ 
πάσης θλίψεως, ὀργῆς, κινδύνου 
καὶ ἀνάγκης, τοῦ Κυρίου δε-
ηθῶμεν. 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ 
χάριτι. 

Τῆς Παναγίας, ἀχράντου, ὑπε-
ρευλογημένης, ἐνδόξου, Δεσποίνης 
ἡμῶν Θεοτόκου καὶ ἀειπαρθένου 

Μαρίας, μετὰ πάντων τῶν Ἁγίων 
μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 

ἡμῶν, Χριστῷ τῷ Θεῷ παρα-
θώμεθα. 

ΧΟΡΟΣ: Σοὶ, Κύριε. 

ΙΕΡΕΥΣ: Ὅτι πρέπει σοι, πᾶσα 
δόξα, τιμὴ καὶ προσκύνησις, τῷ 
Πατρὶ καὶ τῷ Υἱῷ καὶ τῷ Ἁγίῳ 
Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων. 

ΧΟΡΟΣ:  Ἀμήν. Ψαλμὸς 140 

Ἦχος α΄ 

Κύριε ἐκέκραξα πρὸς σέ, 
εἰσάκουσόν μου, εἰσάκουσόν μου, 
Κύριε. Κύριε, ἐκέκραξα πρὸς σέ, 

εἰσάκουσόν μου πρόσχες τῇ φωνῇ 
τῆς δεήσεώς μου, ἐν τῷ κεκραγέναι 
με πρὸς σὲ εἰσάκουσόν μου, Κύριε. 

Κατευθυνθήτω ἡ προσευχή μου, 
ὡς θυμίαμα ἐνώπιόν σου, ἔπαρσις 
τῶν χειρῶν μου θυσία ἑσπερινὴ 
εἰσάκουσόν μου, Κύριε. 

Θοῦ, Κύριε, φυλακὴν τῷ 
στόματί μου, καὶ θύραν περιοχῆς 
περὶ τὰ χείλη μου. 

Μὴ ἐκκλίνῃς τὴν καρδίαν μου εἰς 
λόγους πονηρίας, τοῦ προφασίζε-
σθαι προφάσεις ἐν ἁμαρτίαις. 

Σὺν ἀνθρώποις ἐργαζομένοις 
τὴν ἀνομίαν, καὶ οὐ μὴ συνδυάσω 
μετὰ τῶν ἐκλεκτῶν αὐτῶν. 

Παιδεύσει με δίκαιος ἐν ἐλέει, 
καὶ ἐλέγξει με, ἔλαιον δὲ ἁμαρτω-
λοῦ μὴ λιπανάτω τὴν κεφαλήν μου. 

Ὅτι ἔτι καὶ ἡ προσευχή μου ἐν 
ταῖς εὐδοκίαις αὐτῶν κατεπόθη-
σαν ἐχόμενα πέτρας οἱ κριταὶ 
αὐτῶν. 

Ἀκούσονται τὰ ῥήματά μου, ὅτι 
ἡδύνθησαν ὡσεὶ πάχος γῆς ἐῤῥάγη 
ἐπὶ τῆς γῆς, διεσκορπίσθη τὰ ὀστᾶ 
αὐτῶν παρὰ τὸν ᾅδην. 

Ὅτι πρὸς σέ, Κύριε, Κύριε, οἱ 
ὀφθαλμοὶ μου ἐπὶ σοὶ ἤλπισα, μὴ 
ἀντανέλῃς τὴν ψυχήν μου. 

Φύλαξόν με ἀπὸ παγίδος ἧς 
συνεστήσαντό μοι, καὶ ἀπὸ σκαν-
δάλων τῶν ἐργαζομένων τὴν 
ἀνομίαν. 

Πεσοῦνται ἐν ἀμφιβλήστρῳ 
αὐτῶν οἱ ἁμαρτωλοί, κατὰ μόνας 
εἰμὶ ἐγώ, ἕως ἂν παρέλθω.  

Φωνῇ μου πρὸς Κύριον 
ἐκέκραξα, φωνῇ μου πρὸς Κύριον 
ἐδεήθην. 

Ἐκχεῶ ἐνώπιον αὐτοῦ τὴν 
δέησίν μου, τὴν θλῖψίν μου ἐνώπιον 
αὐτοῦ ἀπαγγελῶ. 

Ἐν τῷ ἐκλείπειν ἐξ ἐμοῦ τὸ 
πνεῦμά μου, καὶ σὺ ἔγνως τὰς 
τρίβους μου. 

Ἐν ὁδῷ ταύτῃ, ᾗ ἐπορευόμην, 
ἔκρυψαν παγίδα μοι. 

Κατενόουν εἰς τὰ δεξιά, καὶ 
ἐπέβλεπον, καὶ οὐκ ἦν ὁ 
ἐπιγινώσκων με. 

Ἀπώλετο φυγὴ ἀπ' ἐμοῦ καὶ 
οὐκ ἔστιν ὁ ἐκζητῶν τὴν ψυχήν 
μου. 

Ἐκέκραξα πρὸς σέ, Κύριε εἶπα· 
Σὺ εἶ ἡ ἐλπίς μου, μερίς μου εἶ ἐν 
γῇ ζώντων. 

Πρόσχες πρὸς τὴν δέησίν μου, 
ὅτι ἐταπεινώθην σφόδρα. 

Ῥῦσαί με ἐκ τῶν καταδιω-
κόντων με, ὅτι ἐκραταιώθησαν 
ὑπὲρ ἐμέ.  

Ἐξάγαγε ἐκ φυλακῆς τὴν ψυχήν 
μου, τοῦ ἐξομολογήσασθαι τῷ 
ὀνόματί σου.  

Ἐμὲ ὑπομενοῦσι δίκαιοι, ἕως οὐ 
ἀνταποδῷς μοι.  

Εἶτα ἱστῶμεν στίχ. ή καὶ 

 ψάλλομεν τὰ ἑπόμενα  

Στιχηρὰ Προσόμοια. 

Στίχ. Ἐκ βαθέων ἐκέκραξά σοι, 

Κύριε, Κύριε εἰσάκουσον τῆς 
φωνῆς μου. 

Ἦχος ά. Ὤ τοῦ παραδόξου θαύματος! 

Ὤ τοῦ παραδόξου θαύματος! 
ὡς λαμπὰς θεαυγής, ἡ Εἰκὼν ἡ 
ἄχραντος, ἐδείχθη περιφανῶς, τῆς 
Θεομήτορος. Ἀστράφθητι οὖν φαι-
δρῶς, ἡ κληρουχία Αὐτῆς ἡ ἀπόλε-
κτος, φαιδρύνθητι εὐσεβῶς, Δο-
χειαρίου Μονὴ ἀνακράζουσα· Κε-

χαριτωμένη χαῖρε, μετὰ σοῦ ὁ Κύ-
ριος, ὁ παρέχων τῷ Κόσμῳ, διὰ 
σοῦ τὸ μέγα ἔλεος.  

Στίχ. Γενηθήτω τὰ ὦτά σου 

προσέχοντα εἰς τὴν φωνὴν τῆς 

δεήσεώς μου. 

Ὤ τοῦ παραδόξου θαύματος! 
ὡς λαμπὰς θεαυγής, ἡ Εἰκὼν ἡ 
ἄχραντος, ἐδείχθη περιφανῶς, τῆς 
Θεομήτορος. Ἀστράφθητι οὖν φαι-
δρῶς, ἡ κληρουχία Αὐτῆς ἡ ἀπόλε-

κτος, φαιδρύνθητι εὐσεβῶς, Δο-
χειαρίου Μονὴ ἀνακράζουσα· Κε-
χαριτωμένη χαῖρε, μετὰ σοῦ ὁ Κύ-
ριος, ὁ παρέχων τῷ Κόσμῳ, διὰ 
σοῦ τὸ μέγα ἔλεος.  

Στίχ. Ἐὰν ἀνομίας παρα-

τηρήσῃς, Κύριε, Κύριε τὶς ὑπο-
στήσεται; ὅτι παρὰ σοὶ ὁ ἱλασμὸς 
ἐστιν. 

Βαβαί, τῶν σῶν θαυμασίων 
Ἁγνή! δι᾿ ὧν καταρδεύεις, ἐμφανῶς 
τὸν κλῆρόν σου, καὶ σῴζεις διαπα-

ντός, τοὺς προσιόντας σοι· κρα-
τῆρα γὰρ δαψιλῆ, τῆς οὐρανίου 
χρηστότητος ἔδειξας, Εἰκόνα σου 

τὴν λαμπράν, ὕδωρ ζωῆς τοῖς 
βοῶσι προῤῥέουσαν, Κεχαριτω-

μένη χαῖρε, μετὰ σοῦ ὁ Κύριος, ὁ 
παρέχων τῷ Κόσμῳ, διὰ σοῦ τὸ 
μέγα ἔλεος.  

Στίχ. Ἕνεκεν τοῦ ὀνόματός σου 

ὑπέμεινά σε, Κύριε, ὑπέμεινεν ἡ 
ψυχή μου εἰς τὸν λόγον σου, ἤλπι-
σεν ἡ ψυχή μου ἐπὶ τὸν Κύριον. 

Τὴν Σήν, δοξάζομεν πρόνοιαν, 
Θεομῆτορ Κόρη, οἱ οἰκτροὶ ἱκέται 
σου, τρυφῶντες τῶν παρὰ σοῦ, Θε-

ουργικῶν ἀγαθῶν, ὑπέρμαχος γὰρ 
ἡμῶν, καὶ προμηθεὺς καὶ δοτὴρ 
ἀπειρόδωρος, ἐδείχθης ὡς συμπα-
θής, Γοργοϋπήκοε τῶν ἐκβοώντων 
σοι· Κεχαριτωμένη χαῖρε, μετὰ σοῦ 
ὁ Κύριος, ὁ παρέχων τῷ Κόσμῳ, 
διὰ σοῦ τὸ μέγα ἔλεος.  

Ἕτερα. 

Ἦχος δ’. Ὡς γενναῖον ἐν Μάρτυσι. 

Στίχ. Ἀπὸ φυλακῆς πρωΐας 

μέχρι νυκτός, ἀπὸ φυλακῆς 
πρωΐας, ἐλπισάτω Ἰσραὴλ ἐπὶ τὸν 
Κύριον. 

Ὡς σκηνὴ ἡ ὑπέρτιμος, ἡ ἀνή-
ροτος ἄμπελος, ὥσπερ κλῆμα 

εὔφορον καὶ ἀείζωον, Δοχειαρίου 
ἐξέτεινεν, αὐτῆς τὴν ἐμφέρειαν, τῷ 
σεμνείῳ εὐκλεῶς, τῶν θαυμάτων 
τοὺς βότρυας, ἀναθάλλουσαν, τοῖς 
ἐκ πόθου βοῶσι τῇ Παρθένῳ· σὺ εἶ 
ἡμῶν ἡ Προστάτις, Γοργοϋπήκοε 
Δέσποινα.  

Στίχ. Ὅτι παρὰ τῷ Κυρίῳ τὸ 

ἔλεος καὶ πολλὴ παρ' αὐτῷ λύτρω-

σις· καὶ αὐτὸς λυτρώσεται τὸν 
Ἰσραὴλ ἐκ πασῶν τῶν ἀνομιῶν 
αὐτοῦ. 

Ὡς σκηνὴ ἡ ὑπέρτιμος, ἡ ἀνή-
ροτος ἄμπελος,… 

Στίχ. Αἰνεῖτε τὸν Κύριον πάντα 

τὰ ἔθνη, ἐπαινέσατε αὐτὸν πάντες 
οἱ λαοί. 

Ὡς ἐλαία κατάκαρπος, ἡ Εἰκών 
σου ἡ πάνσεπτος, Κόρη ἐγεώργη-
ται ὡς ηὐδόκησας, τῆς θεϊκῆς ἱλα-
ρότητος, τὸ πλούσιον ἔλεος, ἀπο-
στάζουσα ἀεί, τοῖς προστρέχουσι 
πάντοτε, τῇ πρεσβείᾳ σου, καὶ τὴν 
σὴν ὀξυτάτην προστασίαν, ἐν κιν-
δύνοις ἐκζητοῦσι, Γοργοϋπήκοε 
Ἄχραντε. 

Στίχ. Ὅτι ἐκραταιώθη τὸ ἔλεος 

αὐτοῦ ἐφ' ἡμᾶς, καὶ ἡ ἀλήθεια τοῦ 
Κυρίου μένει εἰς τὸν αἰῶνα. 

Ἱλαστήριον ἔμψυχον, ἰατρεῖον 
ἀδάπανον, πλοῦτος ἀναφαίρετος 
πάσης δόσεως, Γοργοϋπήκοε πέ-
φηνας, ταχέως προφθάνουσα, τοῖς 

καλοῦσί σε θερμῶς, καὶ κινδύνων 
τοὺς δούλους σου, διασῴζουσα, 
καὶ κατ’ ὄναρ Παρθένε φαινομένη, 
καὶ καθ᾿ ὕπαρ παραδόξως, χαρᾶς 
πληροῖς τοὺς ὑμνοῦντάς σε.  

Δόξα. Καί νῦν. Ἦχος πλ. β’. 

Σήμερον εὐσήμου ἑορτῆς ὑπόθε-
σις, ἡ τῶν θαυμάτων σου ἔλλαμψις, 

Θεοτόκε ἐπέστη· σὺ γὰρ ὡς τοῦ 
Ἀδαμιαίου γένους σωτηρία, καὶ 
ἀγαθότητος πέλαγος, αὐτεπαγγέλ-
τως ὤφθης ἡμῖν, ὀξυτάτη ἀντίλη-
ψις, καὶ εὐεπήκοος βοηθός. Τί οὖν 
ἀξίως Σοι προσκομίσωμεν, ἀνθ᾿ ὧν 
τρυγῶμεν ἀπείρων δωρεῶν σου; 
ἑτοίμην γὰρ ἀρωγόν, ἐν τῷ βίῳ σε 

εὑράμεθα, καὶ ὡς ἐλπίδος ἄγκυ-
ραν, τὰς ἐπαγγελίας σου κεκτημέ-
νοι, διασῳζόμεθα. Ὁμολογοῦμεν 

τοίνυν τὴν χάριν, κηρύττομεν τὴν 
εὐεργεσίαν, καὶ ἀναξίοις χείλεσι 

τὴν σὴν ἁγίαν προσκυνοῦντες 
Εἰκόνα, φαιδρῶς βοῶμέν σοι· Ἔρ-
γον τοῦτο τῆς προνοίας σου Δέ-
σποινα, ὃ κατειργάσω πρὸς σωτη-
ρίαν τῶν ψυχῶν ἡμῶν. 

Εἴσοδος. 

ΔΙΑΚΟΝΟΣ: Σοφία Ὀρθοί ! 

Καί  ὁ χορός ψάλλει τὸ· 

Φῶς ἱλαρὸν ἁγίας δόξης, 
ἀθανάτου Πατρός, οὐρανίου, 
ἁγίου, μάκαρος, Ἰησοῦ Χριστέ, 
ἐλθόντες ἐπὶ τὴν ἡλίου δύσιν, 
ἰδόντες φῶς ἑσπερινόν, ὑμνοῦμεν 

Πατέρα, Υἱόν, καὶ ἅγιον Πνεῦμα 
Θεόν. Ἄξιόν σε ἐν πᾶσι καιροῖς, 
ὑμνεῖσθαι φωναῖς αἰσίαις, Υἱὲ 
Θεοῦ, ζωὴν ὁ διδούς, Διὸ ὁ κόσμος 
σὲ δοξάζει.  

Ἑσπέρας προκείμενον. 
 
 
 

Τῇ Κυριακῇ ἑσπέρας  

Ἦχος πλ. δ' 

Ἰδοὺ δὴ εὐλογεῖτε τὸν Κύριον, 
πάντες οἱ δοῦλοι Κυρίου. (Δὶς) 

Στίχ. Οἱ ἑστῶτες ἐν οἴκῳ 

Κυρίου, ἐν αὐλαῖς οἴκου Θεοῦ 
ἡμῶν.  

Ἰδοὺ δὴ εὐλογεῖτε τὸν Κύριον, 
πάντες οἱ δοῦλοι Κυρίου. 

Τῇ Δευτέρᾳ ἑσπέρας 

Ἦχος δ' 

Κύριος εἰσακούσεταί μου ἐν τῷ 
κεκραγέναι με πρὸς αὐτόν. (Δὶς) 

Στίχ. Ἐν τῷ ἐπικαλεῖσθαί με 

εἰσήκουσάς μου, ὁ Θεός της δικαι-
οσύνης μου.  

Κύριος εἰσακούσεταί μου ἐν τῷ 
κεκραγέναι με πρὸς αὐτόν. 

Τῇ Τρίτῃ ἑσπέρας 

Ἦχος α' 

Τὸ ἔλεός σου, Κύριε, κατα-
διώξει με πάσας τὰς ἡμέρας της 
ζωῆς μου. (Δὶς) 

Στίχ. Κύριος ποιμαίνει με καὶ 

οὐδέν με ὑστερήσει.  

Τὸ ἔλεός σου, Κύριε, κατα-
διώξει με πάσας τὰς ἡμέρας της 
ζωῆς μου. 

Τῇ Τετάρτη ἑσπέρας 

Ἦχος πλ. α' 

Ὁ Θεός, ἐν τῷ ὀνόματι σου 
σῶσόν με, καὶ ἐν τῇ δυνάμει σου 

κρινεῖς με. (Δὶς) 

Στίχ. Ὁ Θεὸς εἰσάκουσον τῆς 

προσευχῆς μου.  

Ὁ Θεός, ἐν τῷ ὀνόματι σου 
σῶσόν με, καὶ ἐν τῇ δυνάμει σου 
κρινεῖς με. 

Τῇ Πέμπτῃ ἑσπέρας 

Ἦχος πλ. β' 

Ἡ βοήθειά μου παρὰ Κυρίου, 
τοῦ ποιήσαντος τὸν οὐρανὸν καὶ 
τὴν γῆν. (Δὶς) 

Στίχ. Ἦρα τους ὀφθαλμούς μου 

εἰς τὰ ὄρη, ὅθεν ἥξει ἡ βοήθειά 
μου.  

Ἡ βοήθειά μου παρὰ Κυρίου, 
τοῦ ποιήσαντος τὸν οὐρανὸν καὶ 

τὴν γῆν. 
Τῇ Παρασκευῇ ἑσπέρας. Ἦχος βαρὺς 

Ὁ Θεὸς ἀντιλήπτωρ μου εἶ, τὸ 
ἔλεός σου προφθάσει με. (Δὶς) 

Στίχ. Ἐξελοῦ με ἐκ τῶν ἐχθρῶν 

μου, ὁ Θεός.   

Ὁ Θεὸς ἀντιλήπτωρ μου εἶ, τὸ 
ἔλεός σου προφθάσει με. 

ΤΑ ΠΡΟΚΕΙΜΕΝΑ ΤΗΣ ΗΜΕΡΑΣ 

ΚΑΤΑ ΤΟΝ ΚΑΘΟΡΙΣΜΕΝΟΝ ΗΧΟΝ 



01-10-   ΜΕΓΑΣ ΕΣΠΕΡΙΝΟΣ ΠΑΝΑΓΙΑΣ ΓΟΡΓΟΥΠΗΚΟΟΥ. 

7 
 

Εἶτα τὰ Ἀναγνώσματα. 

Τῆς Ἐξόδου τὸ Ἀνάγνωσμα. 

Ἐλάλησε Κύριος πρὸς Μωϋσῆν, 
λέγων· Ἐν ἡμέρᾳ μιᾷ τοῦ μηνὸς 
τοῦ πρώτου, στήσεις τὴν Σκηνὴν 
τοῦ μαρτυρίου· καὶ θήσεις τὴν Κι-

βωτὸν τοῦ μαρτυρίου· καὶ σκεπά-
σεις αὐτὴν τῷ καταπετάσματι· καὶ 
εἰσοίσεις τὴν τράπεζαν, καὶ τὴν λυ-
χνίαν· καὶ θήσεις τὸ θυμιατήριον τὸ 
χρυσοῦν, εἰς τὸ θυμιᾷν, ἐναντίον 
τῆς Σκηνῆς τοῦ μαρτυρίου· καὶ 
ἐπιθήσεις το κάλυμμα τοῦ καταπε-
τάσματος ἐπὶ τὴν θύραν τῆς 

Σκηνῆς τοῦ μαρτυρίου· καὶ λήψῃ 
τὸ ἔλαιον τοῦ χρίσματος· καὶ χρί-
σεις τὴν Σκηνήν, καὶ πάντα τὰ ἐν 
αὐτῇ καὶ ἔσται ἁγία· καὶ ἁγιάσεις 
τὸ θυσιαστήριον καὶ ἔσται τὸ θυ-
σιαστήριον ἅγιον τῶν ἁγίων. Καὶ 
ἐποίησε Μωϋσῆς ὅσα ἐνετείλατο 
οὕτω Κύριος, οὕτως ἐποίησε· καὶ 

ἐκάλυψεν ἡ νεφέλη τὴν Σκηνὴν τοῦ 
μαρτυρίου· καὶ δόξης Κυρίου, 
ἐπλήσθη ἡ Σκηνὴ τοῦ μαρτυρίου· 
καὶ οὐκ ἠδύνατο Μωσῆς εἰσελθεῖν 
εἰς τὴν Σκηνὴν τοῦ μαρτυρίου· ὅτι 
ἐπεσκίασεν αὐτὴν ἡ νεφέλη· καὶ 
δόξης Κυρίου ἐπλήσθη ἡ Σκηνή.  

Τῆς Ἐξόδου τὸ Ἀνάγνωσμα. 

Ἐξῆλθε Μωσῆς εἰς τὸ ὄρος τοῦ 
Θεοῦ Χωρήβ· ὤφθη δὲ αὐτῷ Ἄγγε-
λος Κυρίου ἐν φλογὶ πυρὸς ἐκ τῆς 
βάτου· καὶ ὁρᾷ ὅτι ἡ βάτος καίεται 
πυρί, καὶ οὐ καταφλέγεται· εἶπε δὲ 
Μωσῆς; Παρελθὼν ὄψομαι τὸ 
ὅραμα τούτο τὸ μέγα, τί ὅτι οὐ κα-

τακαίεται ἡ βάτος; ὡς δὲ εἶδε Κύ-
ριος ὅτι προάγει τοῦ ἰδεῖν, ἐκάλε-
σεν αὐτὸν ἐκ τῆς βάτου λέγων· 

Μωσῆ, Μωσῆ· ὁ δὲ εἶπε· τί ἐστι 
Κύριε; ὁ δὲ Κύριος εἶπε· μὴ ἐγγί-

σας ᾧδε, λῦσον τὸ ὑπόδημα ἐκ τῶν 
ποδῶν Σου· ὁ γὰρ τόπος ἐν ᾧ σὺ 
ἕστηκας, γῆ ἁγία ἐστι· καὶ εἶπεν 
αὐτῷ· Ἐγώ εἰμι ὁ Θεὸς τοῦ πατρός 
σου Ἀβραάμ, καὶ ὁ Θεὸς Ἰσαάκ, 
καὶ ὁ Θεὸς Ἰακώβ· ἀπέστρεψε δὲ 
Μωσῆς τὸ πρόσωπον αὐτοῦ· ηὐλα-
βεῖτο γὰρ καταβλέψαι ἐνώπιον τοῦ 

Θεοῦ. Εἶπε δὲ Κύριος πρὸς 
Μωϋσῆν· Ἰδὼν εἶδον τὴν κάκωσιν 
τοῦ λαοῦ μου τοῦ ἐν Αἰγύπτῳ, καὶ 
τῆς κραυγῆς αὐτῶν ἀκήκοα ἀπὸ 
τῶν ἐργοδιωκτῶν· εἶδα γὰρ τὴν 
ὀδύνην αὐτῶν, καὶ κατέβην τοῦ 
ἐξελέσθαι αὐτοὺς ἐκ χειρὸς Αἰγυ-
πτίων, καὶ ἐξαγαγεῖν αὐτοὺς ἐκ 

τῆς γῆς ἐκείνης, καὶ εἰσαγαγεῖν 
αὐτοὺς εἰς γῆν ἀγαθήν, καὶ πολλήν, 
εἰς γῆν ῥέουσαν μέλι καὶ γάλα. 

Προφητείας Ἰεζεκιὴλ τὸ 
Ἀνάγνωσμα. (Κεφ. 43, 27 & 44, 1-4). 

Ἔσται ἀπὸ τῆς ἡμέρας τῆς 
ὀγδόης καὶ ἐπέκεινα, ποιήσουσιν 
οἱ ἱερεῖς ἐπὶ τὸ θυσιαστήριον τὰ 
ὁλοκαυτώματα ὑμῶν, καὶ τὰ τοῦ 
σωτηρίου ὑμῶν, καὶ προσδέξομαι 
ὑμᾶς, λέγει Κύριος (μδ' 1). Καὶ 
ἐπέστρεψέ με κατὰ τὴν ὁδὸν τῆς 

πύλης τῶν Ἁγίων τῆς ἐξωτέρας τῆς 
βλεπούσης κατὰ ἀνατολάς, καὶ 
αὕτη ἦν κεκλεισμένη. Καὶ εἶπε Κύ-
ριος πρὸς με· Ἡ πύλη αὕτη κεκλει-
σμένη ἔσται, οὐκ ἀνοιχθήσεται, καὶ 
οὐδεὶς οὐ μὴ διέλθῃ δι' αὐτῆς, ὅτι 
Κύριος ὁ Θεός Ἰσραὴλ εἰσελεύσε-
ται δι' αὐτῆς, καὶ ἔσται κεκλει-

σμένη. Διότι ὁ Ἡγούμενος οὗτος 
κάθηται ἐπ' αὐτὴν τοῦ φαγεῖν ἄρ-
τον ἐνώπιον Κυρίου, κατὰ τὴν ὁδὸν 

τοῦ Αἰλὰμ τῆς πύλης εἰσελεύσεται, 
καὶ κατὰ τὴν ὁδὸν αὐτοῦ ἐξε-

λεύσεται. Καὶ εἰσήγαγέ με κατὰ 
τὴν ὁδὸν τῆς πύλης τῶν Ἁγίων τῆς 
πρὸς Βοῤῥᾶν, κατέναντι τοῦ οἴκου, 
καὶ εἶδον καὶ ἰδοὺ πλήρης δόξης ὁ 
οἶκος Κυρίου. 

Εἰς τήν  Λιτήν Ἰδιόμελα. 

 Ἦχος α’. 

Εὐφραίνου ἐν Κυρίῳ, ἡ Δοχεια-
ρίου Μονή, καὶ μυστικῶς ἑστιά-
θητι, ἐκ τῶν παρθενικῶν ἡδυσμά-

των· ἰδοὺ γάρ, ἡ τοῦ ὑπερουσίου 
ὄμβρου νεφέλη, καὶ ἀῤῥαγὴς τῶν 
Χριστιανῶν ἐλπίς, τῆς προμηθείας 
ἑαυτῆς ἀῤῥήτῳ εὐδοκία, διαπετά-
σασα τὰς πτέρυγας, ὡς σκηνὴν σὲ 
κατεκάλυψεν ὅθεν καὶ τὸ φωτοει-
δές αὐτῆς ἐκτύπωμα, ὡς πέτραν 
πνευματοφόρον, καὶ στάμνον χρυ-

σήλατον, ἐν σοὶ ἐθησαύρισεν ἐξ ἧς 
τῶν οἰκτιρμῶν ἀρυομένη τὸ νᾶμα, 
πρὸς εὐφροσύνην τὰς κύκλῳ 
Μονὰς κάλεσον, τῇ τῆς σοφίας 
φωνῇ βοῶσα· Ἔλθετε καὶ φάγετε 
ἐκ τῶν ἀδαπανήτων ἀγαθῶν, ὧν ἐν 
ἐμοὶ ἡ Παρθένος ἡτοίμασεν. Ἀλλ᾿ ὦ 

Γοργοϋπήκοε Θεοτόκε, μὴ ἀντα-
νέλῃς ἀφ᾿ ἡμῶν, τὴν ἐναργῆ κηδε-
μονίαν σου· σὲ γὰρ σωτηρίας κρη-
πῖδα οἱ δοῦλοί σου ἔχομεν.  

Ἦχος β’. 

Ὡς βάτος πυρφόρος, ἀΰλῳ λα-
μπομένη φωτί, ἡ ὑλική σου Μορφή, 
Γοργοϋπήκοε πρόκειται ἡμῖν· ἐν 
αὐτῇ γὰρ προσιόντες, τῆς σῆς φω-
τοδοσίας τὴν ἔλλαμψιν, ὡς δι᾿ ἐσό-

πτρου μυούμεθα. Ὢ τοῦ θαύμα-
τος! ὑπερφερὲς ἱλαστήριον, τῇ σῇ 
ἐπισκιάσει, ταύτην εἰργάσω· ἐν 

αὐτῇ γὰρ ψυχῶν αὐτουργεῖται και-
νισμός, καὶ σωμάτων ἴασις, τῶν πι-

στῶς λιτανευόντων σε.  
Ἦχος γ’. 

Τίς λαλήσει τὰ μεγαλεῖά σου 
Δέσποινα; ἢ τίς ἀκουστὰς ποιήσει, 
τὰς αἰνέσεις τῆς δόξης σου; οὐ μό-

νον γὰρ τῷ τῇ τραπέζῃ διακο-
νοῦντι, φιλανθρώπως ἔνευσας, καὶ 
τῷ ξένῳ σου θαύματι, εὐπειθῆ 
τοῦτον κατέστησας, ἀλλὰ καὶ τῆς 
Ἱερᾶς ταύτης Μάνδρας, οἰακο-
στρόφος ἀσφαλής, φιλοστόργως 
πέφηνας. Ὄντως πηγὴ ζωαρχική, 
καὶ βυθὸς ὑπερχειλής, φιλανθρω-

πίας πέφυκας. Τυφλοῖς γὰρ ἐχα-
ρίσω τὸ ὁρᾶν, παρειμένους 
ἠνώρθωσας, καὶ ἀγόνους καλλιγό-
νους ἔδειξας· τὴν γὰρ ἀγαθώνυμόν 
σου κλῆσιν, τοῖς ἔργοις βεβαιοῦσα, 
ἑτοίμη εὑρίσκῃ βοήθεια, τοῖς πᾶσιν 
ὡς Γοργοϋπήκοος.  

Ἦχος δ’. 

Τῆς ἀῤῥήτου εὐδοκίας τοῦ 
Θεοῦ, φωτοφανὲς ὄχημα, ἀναδει-
χθεῖσα Μαριάμ, ὡς ξύλον ζωῆς 
ηὐδόκησας, φανῆναι ἡμῖν ἡ Εἰκών 

σου· ἐξ ἧς τοὺς ψυχοτρόφους τρυ-
γῶντες καρπούς, εὐχαρίστως 
βοῶμέν σοι· Χαῖρε κιβωτὲ πάγ-
χρυσε; τοῦ ὑπερουσίου ἁγιάσμα-
τος, τοῦ βλυστάνοντος ἡμῖν διὰ 
Σοῦ ἁγιασμόν καὶ λύτρωσιν. Χαῖρε 
λαβὶς πυρσοβόλος, ἡ καθαιροῦσα 
ἡμᾶς, τῇ τῶν κρειττόνων, μεταδώ-

σει. Χαῖρε προστασία ἄμαχε, καὶ 
Γοργοϋπήκοε ἀρωγὴ τῶν δούλων 
σου· ὧν τῇ δεήσει συμπαθὲς οὖς 
κλῖνον, καὶ σῶσον ἡμᾶς Πανύμνητε, 
πάσης ὀργῆς καὶ θλίψεως. 

Δόξα. Καὶ νῦν. 

Δεῦτε δὴ καὶ κυκλώσατε, καὶ 
Δαβιτικῶς περιλάβετε, τὴν Δοχεια-
ρίου εὐαγῆ Μονὴν ἐν αὐτῇ γὰρ 
ὑπερφυῶς, ἡ τοῦ ἐλέους Μήτηρ, 
τὰς πλουτοποιοὺς αὐτῆς ἐνερ-
γείας, ἐμφανεστέρας δείκνυσι πι-
στοῖς· τὸ γὰρ Ἱερὸν αὐτῆς ἐκτύ-

πωμα, θησαυρὸν εὐεργεσίας, εἰς 
περιποίησιν ἡμῶν ἀπειργάσατο· 
ὅθεν τῆς Παρθενικῆς, γευσάμενοι 
χρηστότητος, ὁμοφώνως εἴπωμεν 
Γοργοϋπήκοε Κόρη, μὴ ἐλλείπῃς 
φρουρεῖν ἡμᾶς, ἐν ταῖς τοῦ βίου 
περιστάσεσι, καὶ παρέχειν ἡμῖν, τὰ 
πρὸς σωτηρίαν αἰτήματα. 

Εἴπωμεν πάντες ἐξ ὅλης τῆς ψυ-
χῆς καὶ ἐξ ὅλης τῆς διανοίας ἡμῶν 

εἴπωμεν. 

Κύριε, ἐλέησον (ἅπαξ). 

Κύριε παντοκράτορ ὁ Θεός τῶν 
πατέρων ἡμῶν, δεόμεθά Σου, 

ἐπάκουσον καὶ ἐλέησον. 

Κύριε, ἐλέησον (ἅπαξ). 

Ἐλέησον ἡμᾶς ὁ Θεὸς κατὰ τὸ 
μέγα ἒλεός Σου, δεόμεθά Σου, 

ἐπάκουσον καὶ ἐλέησον. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τοῦ Ἀρχιεπι-
σκόπου ἡμῶν (δεῖνος).  

 Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν ἀδελφῶν 
ἡμῶν, τῶν ἱερέων, ἱερομονάχων, ἱε-

ροδιακόνων καὶ μοναχῶν, καὶ 
πάσης τῆς ἐν Χριστῷ ἡμῶν ἀδελ-
φότητος.  

Κύριε, ἐλέησον (ἐκ τρίτου). 

Ἔτι δεόμεθα ὑπὲρ ἐλέους, ζωῆς, 
εἰρήνης, ὑγείας, σωτηρίας, ἐπι-
σκέψεως, συγχωρήσεως καὶ 
ἀφέσεως τῶν ἁμαρτιῶν τῶν 

δούλων τοῦ Θεοῦ, πάντων τῶν 
εὐσεβῶν καὶ ὀρθοδόξων χρι-

στιανῶν, τῶν κατοικούντων καὶ 
παρεπιδημούντων ἐν τῇ (κώμῃ, 
πόλει) ταύτῃ, τῶν ἐνοριτῶν, ἐπι-
τρόπων, συνδρομητῶν καὶ ἀφιερω-
τῶν τοῦ ἁγίου ναοῦ τούτου. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν μα-
καρίων καὶ ἀοιδίμων κτιτόρων τῆς 
ἁγίας Ἐκκλησίας ταύτης, καὶ ὑπὲρ 
πάντων τῶν προαναπαυσαμένων 
πατέρων καὶ ἀδελφῶν ἡμῶν, τῶν 
ἐνθάδε εὐσεβῶς, κειμένων, καὶ 

ἁπανταχοῦ ὀρθοδόξων. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν καρπο-
φορούντων καὶ καλλιεργούντων ἐν 

τῷ ἁγίῳ καὶ πανσέπτῳ ναῷ τούτῳ, 
κοπιώντων, ψαλλόντων καὶ ὑπὲρ 
τοῦ περιεστῶτος λαοῦ, τοῦ ἀπεκ-
δεχομένου τὸ παρὰ Σοῦ μέγα καὶ 
πλούσιον ἔλεος.  

Κύριε, ἐλέησον (ἅπαξ).  

Ὅτι ἐλεήμων καὶ φιλάνθρωπος 
Θεὸς ὑπάρχεις, καὶ σοὶ τὴν δόξαν 
ἀναπέμπομεν, τῷ Πατρὶ καὶ τῷ 
Υἱῷ καὶ τῷ Ἁγίῳ Πνεύματι, νῦν καὶ 
ἀεὶ καὶ εἰς τοὺς αἰῶνας τῶν 

αἰώνων.  

Ὁ Προεστὼς ἢ ὁ Ἀναγνώστης:  

Ἀμήν.  

Καταξίωσον, Κύριε, ἐν τῇ 
ἑσπέρᾳ ταύτῃ, ἀναμαρτήτους φυ-
λαχθῆναι ἡμᾶς.  

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν.  

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου.  

Εὐλογητὸς εἶ, Δέσποτα, συνέτι-
σόν με τὰ δικαιώματά σου.  

Εὐλογητὸς εἶ, Ἅγιε, φώτισόν με 
τοῖς δικαιώμασί σου.  

Κύριε, τὸ ἔλεός σου εἰς τὸν 
αἰῶνα, τὰ ἔργα τῶν χειρῶν σου μὴ 
παρίδῃς.  

Σοὶ πρέπει αἶνος, σοὶ πρέπει 
ὕμνος, σοὶ δόξα πρέπει, τῷ Πατρὶ 
καὶ τῷ Υἱῷ καὶ τῷ Ἁγίῳ Πνεύματι, 
νῦν καὶ ἀεὶ καὶ εἰς τοὺς αἰῶνας 
τῶν αἰώνων. Ἀμήν. 

Ὁ Διάκονος: Πληρώσωμεν τὴν 

ἑσπερινὴν δέησιν ἡμῶν τῷ Κυρίῳ. 

Κύριε, ἐλέησον.  

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ Σῇ 
χάριτι. 

Κύριε, ἐλέησον.  

Τὴν ἑσπέραν πᾶσαν, τελείαν, 
ἁγίαν, εἰρηνικὴν καὶ ἀναμάρτητον, 
παρά τοῦ Κυρίου, αἰτησώμεθα. 

Παράσχου Κύριε. 

Ἄγγελον εἰρήνης, πιστὸν 
ὁδηγόν, φύλακα τῶν ψυχῶν καὶ 
τῶν σωμάτων ἡμῶν, παρά τοῦ 

Κυρίου αἰτησώμεθα. 

Παράσχου Κύριε.   

Συγγνώμην καὶ ἄφεσιν τῶν 
ἁμαρτιῶν καὶ τῶν πλημμελημάτων 
ἡμῶν, παρά τοῦ Κυρίου αἰτη-
σώμεθα. 

Παράσχου Κύριε. 

Τὰ καλὰ καὶ συμφέροντα ταῖς 
ψυχαῖς ἡμῶν καὶ εἰρήνην τῷ 

κόσμῳ, παρά τοῦ Κυρίου αἰτη-
σώμεθα. 

Παράσχου Κύριε. 

Τὸν ὑπόλοιπον χρόνον τῆς ζωῆς 
ἡμῶν ἐν εἰρήνῃ καὶ μετανοίᾳ 
ἐκτελέσαι, παρά τοῦ Κυρίου αἰτη-
σώμεθα.  

Παράσχου Κύριε. 

Χριστιανὰ τὰ τέλη τῆς ζωῆς 
ἡμῶν, ἀνώδυνα, ἀνεπαίσχυντα, 
εἰρηνικά, καὶ καλὴν ἀπολογίαν τὴν 
ἐπί τοῦ φοβεροῦ βήματος τοῦ Χρι-
στοῦ αἰτησώμεθα. 

Παράσχου Κύριε. 

Τῆς Παναγίας, ἀχράντου, ὑπε-
ρευλογημένης, ἐνδόξου Δεσποίνης 
ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 
μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν Χριστῷ τῷ Θεῷ παρα-
θώμεθα. 

Σοὶ, Κύριε. Ὅτι ἀγαθὸς καὶ 
φιλάνθρωπος Θεὸς ὑπάρχεις, καὶ 
σοί τὴν δόξαν ἀναπέμπομεν, τῷ 

Πατρὶ καὶ τῷ Υἱῷ καὶ τῷ Ἁγίῳ 
Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων.  

Ὁ Χορός: Ἀμήν. 

Εἰρήνη πᾶσι.  

Καὶ τῷ πνεύματί σου. 

Τὰς κεφαλὰς ἡμῶν τῷ Κυρίῳ 
κλίνωμεν.  

Σοὶ, Κύριε. 

Κύριε, ὁ Θεὸς ἡμῶν, ὁ κλίνας 
οὐρανοὺς καὶ καταβὰς ἐπὶ σω-
τηρίᾳ τοῦ γένους τῶν ἀνθρώπων, 

ἔπιδε ἐπὶ τοὺς δούλους σου καὶ 
ἐπὶ τὴν κληρονομίαν σου. Σοὶ γὰρ 
τῷ φοβερῷ καὶ φιλανθρώπῳ κριτῇ, 

οἱ σοὶ δοῦλοι ὑπέκλιναν τὰς κε-
φαλάς, τοὺς δὲ αὐτῶν ὑπέταξαν 

αὐχένας; οὐ τὴν ἐξ ἀνθρώπων 
ἀναμένοντες βοήθειαν, ἀλλὰ τὸ σὸν 
περιμένοντες ἔλεος, καὶ τὴν σὴν 
ἀπεκδεχόμενοι σωτηρίαν, οὓς 
διαφύλαξον ἐν παντὶ καιρῷ, καὶ 
κατὰ τὴν παροῦσαν ἑσπέραν καὶ 
τὴν προσιοῦσαν νύκτα, ἀπὸ παντὸς 
ἐχθροῦ, ἀπὸ πάσης ἀντικειμένης 

ἐνεργίας διαβολικῆς, καὶ διαλογι-
σμῶν ματαίων καὶ ἐνθυμήσεων πο-
νηρῶν. 

Εἴη τὸ κράτος τῆς βασιλείας σου 
εὐλογημένον καὶ δεδοξασμένον, 
τοῦ Πατρὸς καὶ τοῦ Υἱοῦ καὶ τοῦ 
Ἁγίου Πνεύματος, νῦν καὶ ἀεὶ καὶ 
εἰς τοὺς αἰῶνας τῶν αἰώνων.  

 Εἰς τόν Στίχον, Στιχηρά Προσόμοια.  

Ἦχος πλ. α’. Χαῖροις ἀσκητικῶν. 

Χαίροις, τῶν ἀγαθῶν ἡ πηγή, 
τῆς εὐσπλαγχνίας τὸ ἀκένωτον πέ-
λαγος, νεφέλη ἡ φωτοφόρος, ἡ γλυ-
κασμὸν ἀληθῆ, τοῖς κεκακωμένοις 
ἐπομβρίζουσα· τυφλῶν ἡ ἀνάβλε-
ψις, παραλύτων ἀνόρθωσις, χειμα-

ζόμενων, ἀσφαλὴς χειραγώγησις, 
λιμὴν ἄκλυστος, τῶν ἐν ζάλῃ καὶ 
θλίψεσι. Κόρη Γοργοϋπήκοε, νο-
σούντων τὸ ἴαμα, τοῦ Σιλωὰμ κο-
λυμβήθρα, τῆς ἀτεκνίας ἡ λύτρω-
σις· Χριστοῦ χαῖρε Μήτηρ, τοῦ πα-
ρέχοντος τῷ κόσμῳ, τὸ μέγα ἔλεος. 

Στίχ: Ἄκουσον θύγατερ καὶ ἴδε, 

καὶ κλῖνον τὸ οὖς σου, καὶ ἐπιλά-

θου τοῦ λαοῦ σου, καὶ τοῦ οἴκου 
τοῦ πατρός σου, καὶ ἐπιθυμήσει ὁ 
Βασιλεύς τοῦ κάλλους σου. 

Χαίρει, Δοχειαρίου Μονή, οἷά-
περ στέφος τιμαλφὲς χρυσοκόλλη-
τον, τὸν ἔνσωμον χαρακτῆρα τῆς 
σῆς ἀχράντου μορφῆς, ἀναδησα-
μένη Παντευλόγητε· ἐντεῦθεν τῆς 
δόξης σου, καρπουμένη τὴν ἔλλαμ-
ψιν, τὰς πρωτοδότους, διαδόσεις 

σου δέχεται, ὡς ἀθάνατον, μετου-
σίαν κραυγάζουσα· σκέπη μου καὶ 
ὑπέρμαχος, τροφεύς τε καὶ ἔφορος, 
ὡς συμπαθῶς ἐπηγγείλω, ἔσο Παρ-
θένε Πανάμωμε, ἀεὶ δωρουμένη, 
ἱλασμὸν καὶ σωτηρίαν, καὶ μέγα 
ἔλεος,  

Στίχ.: Τὸ πρόσωπόν σου λιτα-

νεύσουσιν οἱ πλούσιοι τοῦ λαοῦ. 

Ὅλη, πανευμενὴς καὶ λαμπρά, 
θεουργικαῖς μαρμαρυγαῖς ἐξα-

στράπτουσα, ἐφίστασαι ἀοράτως, 
τοῖς ἐν κινδύνοις Ἁγνή, ἐπιβοωμέ-
νοις τὸ σὸν ὄνομα, καὶ πάσιν ἐπί-
σκεψις, καὶ ταχεῖα ἀνάῤῥωσις, ἀεὶ 
εὑρίσκῃ, τοῖς ἐκ πόθου βοῶσί σοι, 
τὰ τοῦ ᾌσματος, ἁγιόφθογγα ῥή-
ματα· δεῖξον ἡμῖν τὴν ὄψιν σου, 
καιρῷ τῷ τῶν θλίψεων, ὡς θυμη-

δίας ἡμέραν, καὶ τὴν φωνήν σου 
ἀκούτισον, ὡς ἔνθεον λύτρον, καὶ 
παράκλησιν γλυκεῖαν, Γοργοϋπή-
κοε.  

Δόξα. Καί νῦν. Ἦχος πλ. δ’. 

Δεῦτε ἅπαντες πιστοί, τὰ παμ-
φαῆ μεγαλεῖα, τῆς Θεοτόκου δοξά-
σωμεν· ὡς γὰρ πύλη τοῦ ἀΰλου 
φωτός, πρὸς ἀποῤῥήτων ἀναβά-
σεων μύησιν, ἀνάγει καὶ εἰσάγει, 
τοὺς ἐντρυφῶντας ἐν τοῖς θαύμα-

σιν αὐτῆς. Ἐλλαμφθῶμεν οὖν ταῖς 
φρεσίν, οἱ τῷ φωτὶ αὐτῆς πορευό-
μενοι· ἰδοὺ γὰρ παραγίνεται, ἑνὶ 

ἑκάστῳ χορηγοῦσα, ἀγαθοποιοὺς 
δωρεάς. Ὁ ἔμψυχος οὐρανός, ἡ 

χρυσοφαὴς λυχνία, ὁ ἐπηρμένος 
τοῦ Δεσπότου Θρόνος, ἡ περίβλε-
πτος καὶ περιώνυμος πόλις, ἐν ᾖ τὸ 
ἀκατάληπτον μυστήριον, τῆς τοῦ 
Λόγου κενώσεως τετέλεσται, εἰς 
ἀνάπλασιν ἡμῶν, καὶ ζωὴν αἰώ-
νιον. 

ΙΕΡΕΥΣ: Νῦν ἀπολύεις τὸν 

δοῦλόν σου, Δέσποτα, κατὰ τὸ 
ῥῆμά σου, ἐν εἰρήνῃ, ὅτι εἶδον οἱ 
ὀφθαλμοί μου τὸ σωτήριόν σου, ὃ 
ἡτοίμασας κατὰ πρόσωπον 
πάντων τῶν λαῶν, φῶς εἰς 
ἀποκάλυψιν ἐθνῶν, καὶ δόξαν 
λαοῦ σου Ἰσραήλ. 

Ὁ Ἀναγνώστης: Ἅγιος ὁ Θεός, 

Ἅγιος Ἰσχυρός, Ἅγιος Ἀθάνατος, 
ἐλέησον ἡμᾶς. (ἐκ γ΄).  

Δόξα Πατρὶ... Καὶ νῦν...  

Παναγία Τριάς, ἐλέησον ἡμᾶς.  

Κύριε, ἱλάσθητι ταῖς ἁμαρτίαις 
ἡμῶν,  

Δέσποτα, συγχώρησον τὰς 
ἀνομίας ἡμῖν.  

Ἅγιε, ἐπίσκεψαι καὶ ἴασαι τὰς 
ἀσθενείας ἡμῶν, ἕνεκεν τοῦ 
ὀνόματός σου.  

Κύριε, ἐλέησον, Κύριε, ἐλέησον, 
Κύριε, ἐλέησον.  

Δόξα Πατρὶ... Καὶ νῦν...  

Πάτερ ἡμῶν ὁ ἐν τοῖς οὐρανοῖς, 
ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου, ὡς ἐν οὐρανῷ, καὶ ἐπὶ τῆς γῆς. 
Τὸν ἄρτον ἡμῶν τὸν ἐπιούσιον δὸς 

ἡμῖν σήμερον, καὶ ἄφες ἡμῖν τὰ 
ὀφειλήματα ἡμῶν, ὡς καὶ ἡμεῖς 
ἀφίεμεν τοῖς ὀφειλέταις ἡμῶν, καὶ 

μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονη-

ροῦ. ὁ ἱερεὺς: Ὅτι σοῦ ἐστὶν ἡ βα-
σιλεία καὶ ἡ δύναμις καὶ ἡ δόξα 
τοῦ Πατρὸς καὶ τοῦ Υἱοῦ καὶ τοῦ 
Ἁγίου Πνεύματος, νῦν καὶ ἀεὶ καὶ 
εἰς τοὺς αἰῶνας τῶν αἰώνων.  

ΧΟΡΟΣ: Ἀμήν.  

ὁ ἱερεὺς: Ὅτι σοῦ ἐστὶν ἡ βασιλεία 

καὶ ἡ δύναμις καὶ ἡ δόξα τοῦ Πα-
τρὸς καὶ τοῦ Υἱοῦ καὶ τοῦ Ἁγίου 
Πνεύματος, νῦν καὶ ἀεὶ καὶ εἰς 

τοὺς αἰῶνας τῶν αἰώνων.  

ΧΟΡΟΣ: Ἀμήν.  

Ἀπολυτίκιον.  

Ἦχος ά. Τῆς ἐρήμου πολίτης. 

Ὡς θεόβρυτον κρήνην τῶν 
ἀΰλων χαρίτων σου, τὴν θαυμα-
τουργόν σου Εἰκόνα, Θεοτόκε 

πλουτίσαντες, ἐκ ταύτης τῶν θαυ-
μάτων τὰς ῥοάς, ἀντλοῦμεν δα-
ψιλῶς ὡς ἐξ Ἐδέμ· σὺ γὰρ Γοργο-
ϋπήκοος βοηθός, πέλεις τῶν ἐκβο-
ώντων σοι· Δόξα τοῖς σοῖς χαρί-
σμασιν Ἁγνή· δόξα τῇ παρθενίᾳ 
σου· δόξα τῇ πρὸς ἡμᾶς σου ἀνεκ-
φράστῳ προνοίᾳ Ἄχραντε. (τρίς) 

Ἀπόλυσις 

ΙΕΡΕΥΣ: Σοφία!  

Ὁ Ἀναγνώστης: Εὐλόγησον.  

ΙΕΡΕΥΣ: Ὁ ὤν εὐλογητὸς Χρι-

στὸς ὁ Θεὸς ἡμῶν πάντοτε νῦν καὶ 

ἀεὶ καὶ εἰς τούς αἰῶνας τῶν αἰώ-
νων.Ἀμήν.  

Ὁ Ἀναγνώστης: Στερεώσαι, Κύριος 

ὁ Θεός, τὴν ἁγίαν καὶ ἀμώμητον 
πίστιν τῶν εὐσεβῶν καὶ ὀρθοδόξων 

Χριστιανῶν, σὺν τῇ ἁγίᾳ αὐτοῦ 
Ἐκκλησίᾳ καὶ τῇ χώρᾳ, νήσῳ, 
κώμη, Μητροπόλει, Ἐνορία ταύτῃ 

εἰς αἰῶνας αἰώνων. Ἀμήν.  

ΙΕΡΕΥΣ: Ὑπεραγία Θεοτόκε 

σῶσον ἡμᾶς.  

Ὁ Ἀναγνώστης: Τὴν τιμιωτέραν 

τῶν Χερουβείμ, καὶ ἐνδοξοτέραν 
ἀσυγκρίτως τῶν Σεραφείμ, τὴν 

ἀδιαφθόρως Θεὸν Λόγον τε-
κοῦσαν, τὴν ὄντως Θεοτόκον, σὲ 
μεγαλύνομεν.  

ΙΕΡΕΥΣ: Δόξα σοι ὁ Θεός, ἡ 

ἐλπὶς ἡμῶν, Κύριε, δόξα Σοι.  

Ὁ Ἀναγνώστης: Δόξα Πατρὶ καὶ 

Υἱῷ καὶ Ἁγίω Πνεύματι, καὶ νῦν 
καὶ ἀεὶ καὶ εἰς τοὺς αἰῶνας τῶν 
αἰώνων. Ἀμήν. Κύριε ἐλέησον, Κύ-
ριε ἐλέησον, Κύριε ἐλέησον. Πάτερ 
Ἅγιε εὐλόγησον.  

ΙΕΡΕΥΣ: Χριστὸς ὁ ἀληθινὸς 

Θεὸς ἡμῶν, ταῖς πρεσβείαις τῆς 
παναχράντου καὶ παναμώμου 
ἁγίας αὐτοῦ Μητρός· δυνάμει τοῦ 

τιμίου καὶ ζωοποιοῦ Σταυροῦ· 
προστασίαις τῶν τιμίων, ἐπουρα-
νίων δυνάμεων ἀσωμάτων· ἱκεσί-
αις τοῦ τιμίου καὶ ἐνδόξου, προφή-
του προδρόμου καὶ βαπτιστοῦ 
Ἰωάννου· τῶν ἁγίων, ἐνδόξων καὶ 
πανευφήμων ἀποστόλων, τῶν 
ἁγίων ἐνδόξων καὶ καλλινίκων 

μαρτύρων· τῶν ὁσίων καὶ θεοφό-
ρων πατέρων ἡμῶν· τοῦ ἁγίου (τοῦ 

ναοῦ)· τῶν ἁγίων καὶ δικαίων θεο-

πατόρων Ἰωακεὶμ καὶ Ἄννης· τοῦ 
ἁγίου(τῆς ἡμέρας), οὖ καὶ τὴν μνή-

μην ἐπιτελοῦμεν,  καὶ πάντων τῶν 
ἁγίων, ἐλεήσαι καὶ σώσαι ἡμᾶς, ὡς 
ἀγαθὸς καὶ φιλάνθρωπος.  

ΙΕΡΕΥΣ: Δι’ εὐχῶν τῶν ἁγίων 

πατέρων ἡμῶν, Κύριε Ἰησοῦ Χρι-
στέ, ὁ Θεὸς ἡμῶν, ἐλέησον καὶ 

σῶσον ἡμᾶς. 

Ὁ Ἀναγνώστης: Ἀμήν. 

 

 

 

 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 

 

 

 

 


